
   Хула сана хăй сунтăхне

Чиксе хурать те — шăшилле

Кăштăртатса эс антăхни,

Чăнах та, кулăш-путишле

Курнать пуль сунтăх умĕнче

Тăраканнишĕн. Кам-ши вăл?

Пĕлместĕн эс, пĕлмест тĕнче:

Мĕнле хăват, асамлă вăй.

Сана çак сунтăха чиксе

Картун-картун курупка пек

Кварталсенче пĕчĕклетсе

Чуптарчĕ кунĕ-кунĕпех...



...Çĕрле эс тĕлĕке путан.

Сĕме пуçхĕрлĕн чăмнăскер

Шыв тĕпĕ мар, тӳпе тупан —

Тĕлĕкре çеç — ирĕклĕскер.

  